
BOLALARNI MAKTABGA
TAYYORLASH JARAYONIDA
NEYROPEDAGOGIK
YONDASHUVLAR

N. O. Saidova
FarDU, p.f.f.d.(PhD), katta o‘qituvchi

Annotatsiya: Bugungi kunda ta’'lim oldida turgan eng muhim vazifalardan biri — har bir o‘quvchi shaxsiga individual
yondasha oladigan, zamonaviy ilm-fanga tayangan ta’lim tizimini shakllantirishdir. Ushbu magolada bolalarni maktabga
tayyorlash jarayonida neyropedagogik yondashuvlarning mohiyati, ahamiyati hamda ularni amaliyotda go‘llash yo‘na-
lishlari yoritilgan. Tadgigot natijalari neyropedagogika usullarining bolalarda diggat, xotira, tafakkur va nutq kabi kognitiv
jarayonlarni rivojlantirishdagi ijobiy ta’sirini ko‘rsatadi.

psixofiziologik tayyorgarlik, neyropedagogika, miya rivojlanishi va o‘rganishga tayyorgarlik, shaxsiy rivojla-
nish va moslashuv, digqat, xotira, tafakkur, diggatni rivojlantirish, neyrogimnastika.
Abstract: Today, one of the most important tasks of the education system is to establish a learner-centered approach
based on modern scientific principles that enables individualized instruction for every student. This article examines the
essence and significance of neuro-pedagogical approaches in preparing children for school and highlights their practical
implementation. The findings demonstrate that neuro-pedagogical methods positively influence the development of key
cognitive processes in children such as attention, memory, thinking, and speech.

psychophysiological readiness, neuro-pedagogy, brain development and learning readiness, personal devel-
opment and adaptation, attention, memory, thinking, attention development, neuro-gymnastics.
AHHOTaumsA: B HacTosiLLee Bpemsl O4HOW 13 BaXKHENLINX 3a[ay cucTtemMbl 06pasoBaHus ABnseTcs hopMUpOBaHNE TaKoro
nogxoda k obyyeHuto, KOTOpbIN obecneyrBaeT MHOAMBUOYanM3aLmMio NpoLecca U onvpaeTcs Ha COBPEMEHHbIE JOCTU-
XXeHus Haykn. B ctatbe packpbiBalOTCS CYLLHOCTb Y 3HA4YEHWE HEVMpOoNeaarornyeckmx NoAxXo40B B NPOLECCE MOArOTOBKM
OETel K LWKoMe, a Takke HamnpaerneHus Ux NpakTU4eckoro NnpuMmeHeHus. Pesynbsratbl uccneoBaHns NokasbiBakoT Momno-
XUTENbHOE BMUSHME METOAOB HEWPOMEeAarorukM Ha pasBuTre y AEeTEeN KOTHUTUMBHBLIX MPOLECCOB — BHUMAaHWS, NaMsTw,
MbILLUTIEHNST U PEYN.

ncuxousnonornyeckasi roToBHOCTb, Herporneaarorvka, pasBuTue Mo3ara U FoTOBHOCTb K 0By4eHuto,
NIMYHOCTHOE pasBUTME U aganTauusl, BHUMaHWe, NaMsiTb, MblLUSIEHNE, Pa3BUTNE BHUMAHUS, HEMPOrMMHAaCTUKa.

Bolani maktabga tayyorlash bosqichlari jismoniy, kognitiv (agliy), til va ijtimoiy-emotsional rivojlanish jihat-
larini 0z ichiga oladi. Ya'ni, bola maktab ta’limini boshlashdan avval fikrlash va xotira qobiliyatlari, nutq va
mulogot ko‘nikmalari, harakat koordinatsiyasi, mustaqillik hamda hissiy bargarorlik bo‘yicha ma’lum tayyor-
garlik darajasiga yetgan bo‘lishi zarur.

Psixofiziologik tayyorgarlik deganda, bolaning ruhiy va jismoniy jihatdan maktab talablari darajasida rivoj-
langanligi tushuniladi. Bunday tayyorgarlik bolaning diqqatini jamlay olishi, o‘zini tutishni boshqara bilishi,
mayda va yirik motorika ko‘nikmalariga ega bo'lishi kabi sifatlarda namoyon bo'‘ladi.

Agar bola erta yosh davrida tabiiy rivojlanish bosgichlarini muvaffaqgiyatli bosib o‘tgan bo‘lsa va salbiy
tashqi omillar ta’siri minimal darajada bo‘lsa, u odatda 6—7 yosh oralig‘ida maktab ta’limiga to‘liq tayyor holatga
yetadi. Zarurat tug‘ilganda, pedagog va psixolog mutaxassislar tomonidan bolaning tayyorgarlik darajasi baho-
lanadi hamda rivojlantiruvchi mashg‘ulotlar tashkil etiladi.

So‘nggi yillarda neyropedagogika tushunchasi xalgaro ta’'lim ilmida keng gamrovda o‘rganilmoqda.
Abdurafikova D.A. (2024) o'z tadgiqotlarida neyrogimnastika mashg‘ulotlarining o‘quvchilarning digqgat va
xotira jarayonlariga ijobiy ta’sirini tahlil qilib, ularning o‘quv motivatsiyasini oshirishdagi ahamiyatini ilmiy asosda
ko‘rsatgan. Duschanova N.S. (2025) esa “Neuroeducation and Innovative Technologies in Learner-Centered
Teaching” nomli maqolasida neyropedagogik yondashuvning markazida o‘quvchining shaxsiy kognitiv faolligini
shakllantirish zarurligini asoslab bergan.

Better Kid Care (2021) tomonidan e’lon gilingan “School Readiness” materiallarida bolalarni maktabga
tayyorlash jarayonida kognitiv, motorik, emotsional va ijtimoiy tayyorgarlikning uzviy bog'ligligi muhim omil sifa-
tida ta’kidlangan. Brightwheel Education Blog (2025) esa multisensor o‘gitishning samaradorligini tahlil qilib,
ko'rish, eshitish, harakat va hissiy idrokni uyg‘unlashtiruvchi metodlar bolaning bilimni uzoq muddat saqlab
golishiga samarali ta’sir ko‘rsatishini qayd etgan.

Yuqoridagi manbalar tahlili shuni ko‘rsatadiki, neyropedagogika o‘quv jarayonida miya faoliyatining indi-
vidual xususiyatlarini inobatga olish orqali bolalarni maktab ta’limiga puxta va samarali tayyorlashning ilmiy
asoslangan yo‘nalishlaridan biri hisoblanadi.

Tadgiqot jarayoni nazariy va amaliy yondashuvlarni oz ichiga oladi. Nazariy jihatdan, neyropedagogika-
ning asosiy konsepsiyalari, bola miyasining plastiklik (moslashuvchanlik) xususiyatlari hamda psixofiziologik
rivojlanish tamoyillari tizimli tarzda o‘rganildi. Amaliy bosqichda esa neyrogimnastika mashqlari, multisensor
o'qitish va o'yinli metodlarning ta’lim samaradorligiga ta’siri tahlil gilindi.

Tadgiqot uchun zarur ma’lumotlar o‘zbek va xorijiy pedagogik manbalar, empirik kuzatuvlar hamda neyro-
psixologik tavsiyalar asosida umumlashtirildi. Metodologik asos sifatida kuzatish, tagqoslash, tahlil va sintez,
shuningdek, pedagogik tajriba umumlashtirish usullari qo‘llanildi.

Tadqgigotning ob’ekti sifatida maktabgacha yoshdagi bolalarning diggat, xotira va tafakkur jarayonlarini
rivojlantiruvchi mashg‘ulotlar tanlandi. Tadqgigotning magsadi — neyropedagogik metodlar orqali bolalarni
maktab ta’limiga har tomonlama tayyorlashning samarali shakllarini aniglash hamda ularni ta’lim jarayoniga
integratsiya gilishdan iborat.

Neyropedagogika — bu neyronavologiya (miyaning ishlash mexanizmlarini o‘rganadigan fan) va pedagogika
yo‘nalishlari tutashgan innovatsion yondashuv bo‘lib, u bolalarning o‘gishga tayyorlik darajasini oshirishda
muhim ahamiyat kasb etadi. Neyropedagogik yondashuvlar bola miyasining rivojlanish xususiyatlarini hisobga
olgan holda, ta’lim jarayonini individual ehtiyoj va imkoniyatlarga moslashtirishni nazarda tutadi.

Xususan, xotira, diggat, emotsiya va motivatsiya kabi psixofiziologik omillar o‘quv jarayonining muvaffaqi-
yatli kechishida muhim rol o‘ynaydi. Shuningdek, har bir bolaning individual rivojlanish sur’ati va qobiliyatlariga
mos ravishda o‘quv muhitini tashkil etish zarurligi ta’kidlanadi.

Neyropedagogika bolani maktabga tayyorlash bosqichida bir gator ustuvor yo‘nalishlarda samarali natija
beradi:

Miya rivojlanishi va o‘rganishga tayyorgarlik. Neyropedagogik yondashuv bolalar miyasining plas-
tiklik (moslashuvchanlik) xususiyatlariga tayangan holda, ta’lim mazmunini ularning yosh xususiyatlari va
neyrofiziologik imkoniyatlariga muvofiq tarzda tashkil etadi. Masalan, darslarni gisqa segmentlarga bo'lib o‘tka-
zish, vizual, eshituyv, taktil va kinestetik (harakatli) vositalarni uyg‘unlashtirib go‘llash orqgali o‘quv materialini
samarali o‘zlashtirishga erishiladi.

Shaxsiy rivojlanish va moslashuv. Maktabga o‘tish davrida bola yangi muhit va faoliyat tizimiga moslashishi
zarur bo‘ladi. Neyropedagogik yondashuv bolaning stressni boshqgarish, emotsiyalarni tartibga solish va ijtimoiy
muhitga moslashish ko‘nikmalarini rivojlantirishga xizmat qiladi. Natijada, bola o‘ziga ishonch hosil giladi, sinf-
dagi faoliyatda o‘zini erkin his etadi hamda yangi tartib va qoidalarga tezroq moslashadi.

Umumiy va maxsus tayyorgarlik uyg‘unligi. Pedagogik adabiyotlarda maktabga tayyorgarlik ikki yo‘na-
lishda ko‘rib chiqiladi: umumiy va maxsus. Umumiy tayyorgarlik — bu bolaning har tomonlama rivojlanganligi,
mustaqilligi va ijtimoiy—psixologik barqarorligidir; maxsus tayyorgarlik esa o‘qish, yozuv va matematika kabi
fanlarga oid boshlang‘ich bilim hamda ko‘nikmalarni gamrab oladi. Neyropedagogik yondashuv bu ikki yo‘na-
lishni bir-biriga garama-qarshi qo‘'ymaydi, aksincha, ularning o‘zaro integratsiyasini ta’minlaydi. Umumiy rivoj-
lanish zaminida maxsus ko‘nikmalarni shakllantirish yanada samarali kechadi.

Masalan, bola maktabga borishdan oldin galamni to‘g‘ri ushlashni, shakllarni farglashni va oddiy sanashni
bilishi foydalidir. Biroq bu ko‘nikmalar faqat jismoniy va aqliy yetuklik bilan, ya'ni go‘lning mayda motorikasi

rivojlanganligi, vizual idrok va diqgatning bargaror shakllanganligi bilan uyg‘un bo‘lgandagina to‘liq samara
beradi.

Yuqoridagi tahlillar nazariy jihatdan shuni ko‘rsatadiki, maktabga tayyor bola — bu nafaqat o‘qishni yoki
sanashni biladigan, balki har tomonlama rivojlangan, yangi muhit va faoliyatga ruhiy hamda jismoniy jihatdan
tayyor shaxsdir. Neyropedagogika esa ana shu kompleks rivojlanishni ta’minlashda samarali vosita sifatida
xizmat giladi.

Bolalarning kognitiv gobiliyatlarini maktabga tayyorlash jarayonida rivojlantirish ta’lim tizimining eng muhim
vazifalaridan biri sanaladi. Neyropedagogik metodlar orqali bolalarning agliy faoliyatini faollashtiruvchi asosiy
psixik funksiyalarni mustahkamlashga alohida e’tibor qaratiladi.

1. Diqgqatni rivojlantirish. Diggatni jamlash va uni ma’lum vaqgt davomida ushlab turish ko‘nikmasini shakl-
lantirish uchun o‘yin va mashglardan foydalanish samarali hisoblanadi. Masalan, “Simon aytadi” o'yini
jarayonida bolalar “Simon”ning ko‘rsatmasiga muvofiq sakrash yoki muvozanatda turish kabi harakatlarni
bajaradilar. Ushbu harakatli o‘yinlar bolalarda tinglab tushunish, e’tibor va digqatni jamlash ko‘nikmalarini
rivojlantiradi. Shuningdek, “Qizil-yorug‘—yashil” (svetofor) o‘yini orqali bolalar gizil signalda to‘xtash, yashil
signalda harakatlanish kabi qoidalarni o‘zlashtirgan holda e’tibor va reaksiyalarini boshgarishni o‘rga-
nadilar.

Digqatni faollashtirishning yana bir samarali usuli — dars davomida gisqa miya tanaffuslarini joriy etishdir.
Masalan, 15-20 dagigalik mashg‘ulotdan so‘ng bolalar cho‘zilish, nafas olish mashqlari yoki 1 daqgiqalik
yengil jismoniy harakatlar bajaradilar. Bunday mashg‘ulotlar digqatning qayta tiklanishiga va aqliy char-
choqgga yo'l go‘ymaslikka yordam beradi.

2. Xotirani mustahkamlash. Bolalarda xotira jarayonini rivojlantirishda multisensor yondashuv muhim o‘rin
tutadi. Masalan, harfni o‘rganish jarayonida bola uni bir vaqtning o‘zida ko‘radi, eshitadi va qo'llari bilan
terib yozadi, bu esa xotira izlarini mustahkamlaydi. O‘yin shaklidagi topshiriglar ham xotira uchun samara-
lidir. Masalan, “Kim yo‘q?” o'yini (bolalarga bir guruh predmetlar ko‘rsatiladi, so‘ng ulardan biri olib tashla-
nadi va gaysi predmet yo'qligi so‘raladi) vizual xotirani rivojlantiradi.

Shuningdek, “Matching” (juftini topish) kartochkali o'yinlar bolalarning ishchi xotirasini va vizual eslab qolish
gobiliyatini mustahkamlaydi. Tadgigotlar shuni ko‘rsatadiki, bir vagtning o‘zida bir nechta sezgi kanallarini
jalb etish orqali o‘rganilgan ma’lumotlar bola miyasida kuchliroq nerv alogalarini shakllantiradi va bu, o'z
navbatida, ma’lumotni uzoq muddat eslab golishga imkon yaratadi.

3. Tafakkur (fikrlash) va muammo yechish. Bolaning mantiqgiy tafakkurini rivojlantirish uchun muammoli
vaziyatlar asosidagi topshiriglar va boshqgotirmalardan foydalanish tavsiya etiladi. Neyropedagogik
yondashuvga ko‘ra, bola o‘yin orgali o‘rganayotganda miyada motivatsiya, ijodkorlik va garor gabul qgilish
jarayonlariga mas’ul markazlar faolroq ishlaydi.

Masalan, “Kim balandrog minora quradi?” nomli konstruktor (LEGO va sh.k.) o'yini bolalarda tafakkur,
fazoviy idrok va muammoni hal etish ko‘nikmalarini rivojlantiradi. Shuningdek, matematik bloklar yoki
predmetlarni guruhlarga ajratish o‘yinlari (masalan, “Rangiga garab tasnifla”, “Kattaligiga ko‘ra tartiblash”)
bolalarda analiz va sintez kabi fikrlash jarayonlarini faollashtiradi. Bunday jismoniy faoliyat bilan uyg‘un-

lashgan o'yinlar bolalarda abstrakt tafakkurning shakllanishiga mustahkam poydevor yaratadi.

4. Nutq va til ko‘nikmalarini rivojlantirish. Maktabga tayyor bolaning og‘zaki nutqi va tushunish qobiliya-
tini rivojlantirish ham alohida ahamiyatga ega. Fonematik eshitishni kuchaytirish uchun neyropedagoglar
multisensor o'gitish yondashuvini taklif etadilar. Masalan, harflarni qo‘lda shag‘al yoki qum ustiga yozish,
har bir harf tovushiga mos qo‘shiq yoki she’r kuylash orgali bola eshitish, ko‘rish va harakat sezgilarini
birgalikda ishlatadi. Bu esa tovushlarni aniq farglashni osonlashtiradi.

Rolli o'yinlar va hikoya tuzish mashglari ham nutqni rivojlantirishda yuqori samara beradi. Bolalar o‘zlari
to‘gigan ertaklarni boshqgalarga so‘zlab berish yoki kichik sahnalarni teatrlashtirib ijro etish orqali lug‘at
boyligini, ifoda imkoniyatlarini va og‘zaki tafakkurini kengaytiradi. Pedagog esa bu jarayonda yo‘naltiruvchi
rol o‘ynaydi: u bolalarga savollar berib, ularni fikrini mustaqil va to'liq ifodalashga rag‘batlantiradi. Masalan:
“Seningcha, keyin nima bo‘lishi mumkin?” yoki “Bu gahramon o‘zini ganday his qilmogda?” kabi savollar
bolaning tafakkurini chuqurlashtiradi va nutgni mantiqan izchil shakllantiradi.

Neyropedagogik metodlar kognitiv rivojlanish jarayonida o‘yin, harakat va hissiy tajribani uyg‘unlashtiradi.
Bunday yondashuv bolalarda xotira va diggatning yaxshilanishiga, ijodiy fikrlash hamda muammolarni hal
etishga bo‘lgan qizigishning ortishiga ijobiy ta’sir ko‘rsatadi. Tadqiqot natijalari shuni ko‘rsatadiki, bir vaqtning
o‘zida bir nechta sezgi va funksiyalarni faol jalb etgan holda o‘qgitish bolaning o‘zlashtirish darajasini oshi-

radi va olingan bilimlarning uzoq muddat davomida saqlanishini ta’'minlaydi. Shu sababli, maktabgacha ta’lim
tizimida digqat, xotira, tafakkur va nutgni rivojlantirishga yo‘naltiriigan maxsus o‘yin va mashg‘ulotlar bolalarning
maktabda muvaffagiyatli ta’lim olishi uchun mustahkam poydevor yaratadi.

Neyrogimnastika — bu bolalar miya faoliyatini jismoniy mashglar orqali rag'batlantiruvchi maxsus
mashg‘ulot turi hisoblanadi. Amerikalik olimlar Pol va Geyl Dennison tomonidan ishlab chigilgan “Brain Gym”
(“Miya gimnastikasi”) tizimi neyrogimnastikaning eng mashhur namunalaridan biri bo'lib, u kinesiologiya — ya’ni
harakat orqali o‘rganish tamoyillariga asoslanadi. Tadgiqotlar (2024-2025—yillar) shuni tasdiglaydiki, oddiy
jismoniy mashglarni bajarish orqali intellektual rivojlanishni rag‘batlantirish mumkin. Neyrogimnastika bilan
muntazam shug‘ullanuvchi bolalarda xotira, digqat, idrok, nutq, harakat koordinatsiyasi, tafakkur, ijodkorlik,
o'zini boshgarish va motivatsiya kabi kognitiv hamda psixologik ko‘rsatkichlarda ijobiy o‘zgarishlar kuzatiladi.

Mutaxassislarning ta’kidlashicha, har kuni bir necha dagiga davomida “miyani uyg‘otuvchi” sodda mashg-
larni bajarish bolalarning umumiy aqgliy va jismoniy holatiga sezilarli darajada foydali ta’sir ko‘rsatadi.

Neyrogimnastika mashqlari, odatda, tana harakatlari orgali miyaning chap va o‘ng yarim sharlarining uyg‘un
faoliyatini ta’minlashga qaratilgan. Bunday mashqlar to‘plami lateral mashqglar deb ham yuritiladi, chunki ular
miya yarim sharlarining o‘’zaro muvofiglashuvini faollashtiradi. Neyropsixolog olimlar tomonidan ishlab chigilgan
turli harakatli mashglar majmuasi bolaning asab tizimini rivojlantirishga yordam beradi hamda neyrofiziologik
barqgarorlikni mustahkamlaydi.

Masalan, “O‘rmon oralab yurish” mashqi (Cross Crawl) jarayonida bola navbatma-navbat o‘ng qo'lini chap
tizzasiga va chap qo'lini o‘ng tizzasiga tekkizadi (o'rinlar almashgan holda). Ushbu mashq ikki yarim shar
faoliyatini bog‘lovchi o‘rta chizigni kesib o'tish orgali miya integratsiyasini kuchaytiradi. Qarama-garshi qo‘l va
oyoq harakatlarini bajarish natijasida miya yarim sharlarining hamkorligi yaxshilanadi: bola bir vagtning o‘zida
harakatlanish va fikrlash kabi ikki faoliyatni samarali bajarishga o‘rganadi.

Bu jarayon o‘quv va yozuv ko‘nikmalarining shakllanishini tezlashtiradi, shuningdek, bolaning diggat barqa-
rorligi, muvozanatni saqlash va fazoviy tasavvurini rivojlantiradi. llmiy manbalarda ta’kidlanishicha, bu turdagi
mashglar bolada umumiy tasavvur bilan gismiy detallarning o‘zaro bog‘lanishini tezda anglash ko‘nikmasini
shakllantiradi. Natijada bola bir vagtning o‘zida ham umumiy manzarani, ham uning tarkibiy qgismlarini idrok
etish gobiliyatiga ega bo‘ladi.

“Dangasa sakkizlik” mashqi (Lazy Eight). Bu mashqda bola ko‘rsatkich barmog‘ini havoda kattakon “«”
(cheksizlik belgisi) shaklida harakatlantiradi. Ushbu xayoliy sakkiz raqamni barmoq bilan chizish mashqi ko‘'z
harakati va qo‘Ining nozik motorikasini bir vaqtda faollashtiradi. Natijada, bola vizual kuzatish gobiliyatini rivoj-
lantiradi, ko‘z—qo‘l muvofiglashuvi yaxshilanadi va yozuv jarayonida satr bo‘ylab silliq harakatni shakllantiradi.
Bu mashq, aynigsa, harflarni yozishga tayyorgarlik bosqichida yuqori samaradorlik beradi.

“Ikki go‘llab chizish” mashqi (Double Doodle). Ushbu mashqda bolaga qog‘oz va ikkita galam berilib, bir
vaqtning o‘zida ikki qo‘li bilan rasm chizish topshirig‘i beriladi. Masalan, bola o‘ng qo‘li bilan doira chizsa, chap
go'li bilan ham xuddi shu doirani takrorlaydi. Bunday ikki tomonlama faoliyat miyaning chap va o'ng yarim shar-
larini birdek faollashtiradi, ikki go‘Ini uyg‘un ishlatish ko‘nikmasini rivojlantiradi hamda neyron aloqalar o‘rtasi-
dagi integratsiyani kuchaytiradi. Natijada, bolada qo’l harakati koordinatsiyasi yaxshilanadi, bu esa keyinchalik
yozuv chiroyi va harakat anigligiga ijobiy ta’sir ko‘rsatadi.

Boshga neyrogimnastika mashglari. Barmoq gimnastikasi (masalan, “quyoncha”, “to‘rva tikish” kabi qo'l
teatri elementlari) bolalarning mayda motorikasi, go‘l-barmoq koordinatsiyasi va miya faoliyati o‘rtasidagi inte-
gratsiyani kuchaytiradi. Streching (cho‘zilish) mashqlari — masalan, qo‘Ini yuqoriga cho‘zish, qulochni keng
yoyish yoki oyoq uchiga egilish — mushaklar tarangligini kamaytiradi, asab tizimini tinchlantiradi va digqatni
jamlashga yordam beradi. Energiya mashglari (masalan, tezkor nafas olish, badanni ritmik harakatlantirish)
esa miyada asab impulslarining o'tish tezligini oshiradi, bu esa o‘qish jarayonida ma’lumotni tezroq idrok etish
va gayta ishlash imkonini yaratadi.

Neyrogimnastika mashgqlaridan ertalabki badan tarbiyasi tarkibida yoki darslar orasidagi “miya tanaffuslari”’
sifatida foydalanish tavsiya etiladi. Masalan, maktabgacha ta’lim guruhlari ertalab mashg‘ulot boshlanishida
5-7 dagiga davomida yuqorida tilga olingan mashqlar majmuasini bajarishi mumkin. Mutaxassislarning fikricha,
bunday mashqglarni muntazam bajarish bolalarda asab tizimining moslashuvchanligini oshiradi, kognitiv faoli-
yatni faollashtiradi va o‘gishga bo‘lgan tayyorgarlikni sezilarli darajada yaxshilaydi.

Ayrim ilmiy tadqigotlar (2024-2025-yillar) shuni ko‘rsatadiki, 7-8 yoshli bolalar uchun kun tartibiga
neyrogimnastika mashglarini kiritish o‘quv materialini idrok etish va o‘zlashtirish tezligini oshiradi.

Yuqoridagi tahlillar shuni tasdiglaydiki, neyrogimnastika va lateral mashglar bolalarning nafagat jismoniy,
balki aqliy salohiyatini ham sezilarli darajada rivojlantiradi. Bunday mashglar miyaning ikki yarim sharini uyg‘un
faoliyatga yo‘naltirib, o‘ng yarim shar bilan bog'liq ijodiy tasavvur va makoniy idrokni, chap yarim shar bilan
bog'liq til va mantiqgiy fikrlash jarayonlarini muvozanatlashtiradi.

Natijada bolalarda o'qish, yozish va hisoblash kabi o‘quv faoliyatlari uchun zarur bo‘lgan neyron aloqalar
mustahkamlanadi. [Imiy manbalarda gayd etilishicha, ayrim maktab yoshidagi bolalarda go‘daklik davriga xos

primitiv reflekslar saglanib qolgan holatlar uchrashi mumkin. Bu holat ularning o‘gish va yozishga o‘rganish
jarayonini sekinlashtiradi. Neyrogimnastika mashqglari esa ushbu saglanib qolgan reflekslarni integratsiya
gilishga yordam beradi. Masalan, “oyoq—qo‘Ini garama—qarshi harakatlantirish” mashqi assimetrik tonik bo'yin
refleksini kamaytiradi va bolaga partada to‘g‘ri o'tirish, bir vaqtda yozish uchun zarur bo‘lgan asab—muskul
muvofigligini shakllantiradi.

Neyropedagogika — bu bolalarni maktabga tayyorlashda ilmiy asoslangan va shaxsga yo‘naltiriigan
yondashuvdir. U bolaning digqat, xotira, tafakkur, nutqg hamda emotsional barqarorlik kabi kognitiv va psixologik
jihatlarini uyg‘un rivojlantirishga xizmat giladi. Neyrogimnastika hamda multisensor mashg‘ulotlar orgali bola
o‘qish, yozish va hisoblash faoliyatlariga psixofiziologik jihatdan to‘liq tayyorlanadi.

Umuman olganda, neyrogimnastika va lateral mashqlar bolalarning o‘quv faoliyatiga tayyorgarligini kuchay-
tiruvchi samarali vositalar hisoblanadi. Ular bolaning miya faoliyatini “ko‘tarinki ruhda uyg‘otadi”, darslarga
bo‘lgan gizigishni oshiradi, o‘rganish jarayonini osonlashtiradi hamda intellektual salohiyatning to‘liq namoyon
bo‘lishiga zamin yaratadi. Natijada bola yangi bilimlarni tezroq o‘zlashtiradi, o‘z fikrini mustaqil ifodalash gobili-
yatiga ega bo‘ladi va o‘quv jarayonida yuqori faollik namoyon etadi.

Foydalanilgan adabiyotlar ro‘yxati:

1. Nosirova, R. X. Maktabgacha yoshdagi bolalarni maktab ta’limiga tayyorlashning ahamiyati. — Chirchiq DPI maqolasi,
2021.

2. Duschanova, N. S. Neuroeducation and Innovative Technologies in Learner-Centered Teaching. — Science and Inno-
vation, 2025.

3. Better Kid Care. School Readiness. — Pennsylvania State University, extension.psu.edu.

4. Brightwheel Education Blog. Multisensory Learning. — October 02—2025.

5. Abdurafikova, D. A. Neurogymnastics and Its Place in the Educational Process. — JournalNX, 2024.

98



13.00.00
13.00.01
13.00.02
13.00.03
13.00.04
13.00.05
13.00.06
13.00.07
13.00.08
13.00.09
07.00.00
19.00.00
01.00.00
02.00.00
03.00.00
09.00.00
10.00.00
11.00.00

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)
Maxsus pedagogika

Jismoniy tarbiya va sport mashg‘ulotlari nazariyasi va metodikasi
Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosgichlari bo‘yicha)
Ta’limda menejment

Maktabgacha ta’lim va tarbiya nazariyasi va metodikasi

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari




=y

AKTABGACHA VA
AKTAB TA'LIMI

Mas’ul muharrir: Ramzidin Ashurov

Ingliz tili muharriri: Murod Xoliyorov
Musahhih: Alibek Zokirov

Sahifalovchi va dizayner: Iskandar Islomov

2025. Nell

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



